
ՀԱՆՑԱՎՈՐ ՃԱՆԱՊԱՐՀՈՎ ՍՏԱՑՎԱԾ ՄԻՋՈՑՆԵՐԻ ՕՐԻՆԱԿԱՆԱՑՄԱՆ (ԼՎԱՑՄԱՆ) և ԱՀԱԲԵԿՉՈՒԹՅԱՆ ՖԻՆԱՆՍԱՎՈՐՄԱՆ ՌԻՍԿԵՐԻ ԳՆԱՀԱՏՄԱՆ ՄԻՋԱԶԳԱՅԻՆ ԿԵՆՏՐՈՆ ՍՏԵՂԾԵԼՈՒ ՄԱՍԻՆ ՀԱՄԱՁԱՅՆԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԵԶՐԱԿԱՑՈՒԹՅՈՒՆՆԵՐԻ



	1. ՀՀ արտաքին գործերի նախարարություն
	12.06.2023թ.

	
	№ 1111-30540-23

	Առաջնորդվելով «Միջազգային պայմանագրերի մասին» ՀՀ օրենքի 7-րդ հոդվածի դրույթներով՝ կից ներկայացնում ենք «Հանցավոր ճանապարհով ստացված միջոցների օրինականացման (լվացման) և ահաբեկչության ֆինանսավորման ռիսկերի գնահատման Միջազգային կենտրոն ստեղծելու մասին համաձայնագրի 
ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին ՀՀ ԱԳ նախարարության եզրակացությունը:

ԵԶՐԱԿԱՑՈՒԹՅՈՒՆ
«Հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման ռիսկերի գնահատման Միջազգային կենտրոն ստեղծելու մասին համաձայնագրի ստորագրման արտաքին քաղաքական նպատակահարմարության և Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին դրա համապատասխանության մասին
«Հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման ռիսկերի գնահատման Միջազգային կենտրոն ստեղծելու մասին համաձայնագրի նախագծի մշակումը բխում է տվյալ բնագավառում, ըստ փորձագիտական գնահատականի, կողմերի փոխգործակցության կանոնակարգման նպատակով՝ լիազորված կենտրոնի ստեղծման անհրաժեշտությունից:
Համաձայնագրի ստորագրումը ենթադրում է կողմերի միջև տվյալների և էլեկտրոնային փաստաթղթերի պաշտպանված փոխանակման տեղեկատվական համակարգի ստեղծում, որը կապահովի հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման ռիսկերի արդյունավետ հայտնաբերում, այդ ուղղությամբ կողմերի պատկան մարմինների միջև էլեկտրոնային փոխգործակցության միասնական ստանդարտների ներդրում, համապատասխան ուղղվածության ընդհանուր տեղեկատվական ռեսուրսների ստեղծում՝ տեղեկատվության և տվյալների գաղտնիության ռեժիմի պաշտպանության ապահովմամբ:
Այդ նպատակով ստեղծվող Ռիսկերի գնահատման միջազգային կենտրոնին վերապահված գործառույթները ենթադրում են հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման ռիսկերի գնահատման ապահովում, Կողմերի համար առաջնահերթ ուղղություններով տեղեկատվության պաշտպանված փոխանակում, անհրաժեշտ տվյալների կուտակման, մշակման և վերլուծության նպատակով Կողմերի ֆինանսական հետախուզության ստորաբաժանումների միջև նույնական ձևաչափերով փոխգործակցության ապահովում:
Ելնելով վերոնշյալից և «Միջազգային պայմանագրերի մասին» օրենքի 7-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում «Հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման ռիսկերի գնահատման Միջազգային կենտրոն ստեղծելու մասին համաձայնագրի ստորագրումը:

	
Ընդունվել է ի գիտություն։






























	2. ՀՀ ֆինանսների նախարարություն
	04.07.2023թ.

	
	№ 01/5-1/13218-2023

	
«Հանցավոր ճանապարհով ստացված եկամուտների օրինականացման (լվացման) և ահաբեկչության ֆինանսավորման ռիսկերի գնահատման միջազգային կենտրոն կազմավորելու մասին» համաձայնագրի լրամշակված նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն: 

	Ընդունվել է ի գիտություն։

	3. ՀՀ արդարադատության նախարարություն
	15.03.2023թ.

	
	/14.2/12767-2023

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում ենք, որ Նախագիծը նախատեսում է անձնական տվյալների փոխանցում, ուստի Նախագիծը ենթակա է վավերացման, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում նույնպես Նախագիծը ենթակա կլինի վավերացման:  

	Ընդունվել է ի գիտություն։ 










	4. Անձնական տվյալների պաշտպանության գործակալություն
	15.03.2023թ.

	
	/14.2/12767-2023

	Համաձայնագիրը նախատեսում է հանցավոր ճանապարհով ստացված եկամուտների օրինականացման (լվացման) եւ ահաբեկչության ֆինանսավորման ռիսկերի գնահատման միջազգային կենտրոնի (ՌԳՄԿ) տեղեկատվական համակարգերի միջոցով Կողմերի՝ Անկախ Պետությունների Համագործակցության (ԱՊՀ) մասնակից պետությունների ֆինանսական հետախուզության մարմինների միջև, ի թիվս այլ տեղեկությունների, հանցավոր ճանապարհով ստացված եկամուտների օրինականացման (լվացման) եւ ահաբեկչության ֆինանսավորման եւ դրա հետ կապված հանցավոր գործունեության հետ կապված ֆիզիկական ու իրավաբանական անձանց գործունեության վերաբերյալ տեղեկությունների փոխանակում (օր՝ Համաձայնագրի 8-րդ հոդվածը): Այլ կերպ ասած՝ Համաձայնագիրը նախատեսում է ԱՊՀ անդամ պետությունների պետական մարմինների (ֆինանսական հետախուզության մարմինների) միջև անձնական տվյալների փոխանցում: Վերոնշյալը հաշվի առնելով և ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով նախատեսված պահանջից, այն է՝ ՀՀ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում, Համաձայնագիրը ենթակա է վավերացման:

*Տեխնիկական նկատառում՝ կապված Համաձայնագրի հայերեն տեքստի հետ.
1. Համաձայնագրի հայերեն տեքստում օգտագործվում է «տեղեկատվություն» եզրույթը, այնինչ առերեւույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ
«տեղեկությունների» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին (տե՛ս «Տեղեկատվության ազատության մասին» ՀՀ օրենքի 3-րդ հոդվածը): Ուստի, տարընթերցումներից խուսափելու համար առաջարկում ենք Հուշագրի հայերեն տեքստում նշված «տեղեկատվություն» բառերը վերաբերելի դեպքերում փոխարինել «տեղեկություն» բառերով՝ համապատասխան թվով եւ հոլովաձեւերով:
2. Համաձայնագրի 9-րդ հոդվածի 1-ին կետի 1-ին նախադասության մեջ «հարցվող» բառը փոխարինել «հարցում կատարող» բառակապակցությամբ:
3. Համաձայնագրի 9-րդ հոդվածի 3-րդ կետի վերջին նախադասության մեջ «մարմնի» բառը փոխարինել «մարմնին» բառով:
	Ընդունվել է ի գիտություն



